UDHËZIME PËR PLOTËSIMIN E FORMULARËVE 1A DHE 1B

	1. Vërejtje hyrëse


Qëllimi i përgjithshëm i Programit është mbështetje zhvillimit të potencialeve ekonomike të komunave Preshevë, Bujanoc dhe Medvegjë dhe rritjes së prodhimit të shoqërive ekonomike të vogla dhe të mesme, ndërmarrësve dhe kooperativave bujqësore.

   Qëllimet specifike që duhet arritur me realizimin e masave, janë:

1) Mbështetja përparimit të prodhimit dhe të konkurrencës së sipërmarrjeve të vogla dhe të mesme, ndërmarrësve dhe kooperativave bujqësore me qëllim të rritjes ekonomike dhe të punësimit.

2)  mbështetja zhvillimit të shoqërive ekonomike të vogla dhe të mesme, ndërmarrësve dhe kooperativave bujqësore me qëllim të shfrytëzimit të qëndrueshëm të potencialeve natyrore dhe të krijuara për zhvillimin e bujqësisë dhe prodhimit të ushqimit. 

3)  përforcimi i shoqërive ekonomike të vogla dhe të mesme, ndërmarrësve dhe i kooperativave bujqësore për lidhjen më efikase në tregun lokal, regjional, nacional dhe ndërkombëtar.

4)  shtimi i rritjes së  shoqërive ekonomike të vogla dhe të mesme, përparimi i konkurrencës në tregjet e vendit dhe të jashtme dhe përparimi i prodhimit të dedikuar për eksport ose si zëvendësim i importit. 

Programi përmbahet prej këtyre masave:

1. Masa e bashkëfinancimit të projekteve në lëmin e bujqësisë dhe të prodhimit të ushqimit për kooperativat dhe shoqëritë  ekonomike të vogla dhe të mesme dhe  ndërmarrësit, të cilët janë të regjistruar për lëmit parësore të prodhimit bujqësor;

2. Masa e bashkëfinancimit të projekteve të shoqërive ekonomike të vogla dhe të mesme dhe  ndërmarrësve që kanë tendencën e rritjes dhe të punësimit të mëtejshëm.

Parashtruesit e aplikimit të propozim projektit (mëtejmë: aplikimi) mund të fitojnë të drejtën e bashkëfinancimit të veprimeve projektuese, shpenzimet e të cilëve janë të arsyeshme:

Masa I
     a)   Furnizimi i bagëtisë së gjallë për nevojat e shtimit të kopesë;

b) Furnizimi i pajisjes për nevojat e përparimit të kualitetit dhe kapacitetit të fermave për prodhimin e qumështit dhe të fermave për prodhimin e mishit;

c)  Furnizimi i të mbjellave shumëvjeçare për zgjerimin e sipërfaqeve nën prodhimin bimor dhe

d)  furnizimi i pajisjes dhe mekanizimit bujqësor për shtimin e prodhimit dhe përparimin e kualitetit të pemëve, perimeve dhe prodhimit tjetër bimor.

Masa II

a) Furnizimi i pajisjes për nevojat e shtimit të kapaciteteve ekzistuese të prodhimit, shtimit të produktivitetit dhe kualitetit ose sigurimi i fazës më të lartë të përpunimit të produkteve; 

b) furnizimi i pajisjes për nevojat e prodhimit të produkteve të reja, shtimit të mundësive për eksport, gjegjësisht zëvendësimit të importit ose zgjerimit të tregut të shitjes ose përmirësimit të pozicionit në treg;

c) furnizimi i pajisjes për përpunimin e ambalazhit të ri të produkteve ose të paketimit të ri të produkteve.

Të drejtën e përdorimit pa kthim të mjeteve kanë subjektet ekonomike, të regjistruar në Agjencinë për Regjistrat Ekonomike, siç:

1) Personat juridikë të kategorizuar si shoqëri ekonomike të vogla dhe të mesme, në pajtim me nenin 2a të Dekretligjit mbi rregullat e ndarjes së ndihmës shtetërore (’Fletorja zyrtare e RS’, 13/10 dhe 100/11).  

2) ndërmarrësit dhe

3) kooperativat bujqësore

që janë regjistruar për lëmit e prodhimit parësor bujqësor, industrisë përpunuese, industrisë ndërtimore, industrisë ripërtëritëse, të cilat kryesisht merren me prodhimtari (në bilancin të ardhurat e tërësishme prej prodhimtarisë duhet të jetë më të mëdha prej të ardhurave të tërësishme nga shërbimet) dhe që selinë e tyre e kanë në territorin e komunave Preshevë, Bujanocë dhe Medvegjë.

	2.  Vërejtjet e përgjithshme


Kriteret për ndarjen e mjeteve dhe afatet

Mjetet pa kthim ndahen në pajtim me dedikimin e mjeteve, në këtë mënyrë:

Shërbimi i Trupit Koordinues do të bashkë-financojë 70% të shpenzimeve të arsyeshme për shoqëritë ekonomike të vogla dhe ndërmarrësit, 60% të harxhimeve të arsyeshme për shoqëritë ekonomike të mesme dhe 70% të shpenzimeve të arsyeshme për kooperativat bujqësore.

Investimet fillestare dhe vendet e reja të hapura të punës lidhur me këto investime duhet të qëndrojnë në territorin e njëjtë, gjegjësisht në regjionin, së paku tri vjet pas përfundimit të projektit. 

Parashtruesit aplikimin duhet të parashtrojnë Shërbimit të Trupit Koordinues. Mbështetjen teknike për përgatitjen e dokumentacionit të parashtruesve të aplikimit do të jep zyra për zhvillimin ekonomik lokal në bashkëpunim me Odën Ekonomike të Serbisë dhe Odën Regjionale Ekonomike Leskovc. 

Afati për parashtrimin e aplikimit është së paku 15 ditë prej ditës së shpalljes së konkursit.

Duhet të kini parasysh se një subjekt ekonomik nga territori i një komune mund të parashtrojë më së shumti 2 propozimin projekti për mjetet për financimin e projektit, prej të cilëve vetëm një projekt mund të financohet nëse i plotëson të gjitha kushtet e përcaktuara me Program. Me rastin  parashtrimit të aplikimit, selia e subjektit ekonomik duhet të jetë në territorin e komunave Preshevë, Bujanocë ose Medvegjë, më së paku prej vitit 2009.

Dokumentacioni i domosdoshëm me rastin e parashtrimit të aplikimit:

1) Formulari i aplikimit drejt i plotësuar – Formulari numër 1A ose 1B;

2) Deklarata me shkrim i nënshkruar mbi pranimin e kushteve për ndarjen e mjeteve – Formulari numër 2;

3) Ekstrakti prej Agjencisë për Regjistrat Ekonomike;

4) Akti themelues i parashtruesit të aplikimit (origjinali ose kopja e verifikuar);

5) Raportet financiare vjetore për vitet 2009, 2010 dhe 2011 (bilanci i gjendjes, bilanci i suksesit dhe aneksi statistikor) të vërtetuar prej kontabilistit dhe përfaqësuesit ligjor të subjektit ekonomik;

6) Formulari i nënshkruar dhe i verifikuar i shpenzimeve të projektit me strukturën e bashkëfinancimit të parashtruesit të aplikimit, me pasqyrën e burimeve të mjeteve të siguruara për bashkëfinancimin e projektit – Formulari numër 3;

7) Formulari M4 për paraqitjen e të punësuarve;

8) Vërtetimi mbi origjinën vendore të mallit, i cili është lëndë e projektit, prej të cilit subvencionohet furnizimi i pajisjes, gjegjësisht vërtetimi që pajisja s’prodhohet në vend;

9) Vërtetimi origjinal i filialit kompetent të Drejtorisë së Tatimeve se parashtruesi i aplikimit ka plotësuar të gjitha detyrimet tatimore dhe të kontributeve përfundimisht me datën e shpalljes së thirrjes;

10) Vërtetimi origjinal i organit kompetent se subjektit ekonomik, në dy vitet e fundit, s’ia është shqiptuar masa e plotfuqishme e ndalesës së veprimtarisë;

11) Vërtetimi se llogaria e parashtruesit të aplikimit s’është në bllokadë;

12) Vërtetimi se mbi atë s’është iniciuar procedura e falimentimit ose proceduara e likuidimit;

13) Vendimi i parashtruesit të aplikimit për furnizuesin e zgjedhur, gjegjësisht dorëzuesit me arsyetim dhe pro-faturë. 

Sendërtimi i procedurës finale:

Shërbimi i Trupit Koordinues me shkrim do të njoftojë të gjithë parashtruesit e aplikimeve mbi rezultatet e konkursit në afat prej 15 ditëve prej ditës së mbylljes së konkursit dhe kandidatë e zgjidhur do të thërras që të nënshkruajnë Kontratën mbi shfrytëzimin e mjeteve pa kthim, të cilët detyrohen që të nënshkruajnë kontratën më së voni brenda afatit prej 5 ditëve prej ditës së dorëzimit të lajmërimit.

Subjektet ekonomike, të cilët s’kanë nënshkruar kontratën me Shërbimin e Trupit Koordinues në afatin e cekur, do konsiderohet se kanë heqë dorë prej mjeteve të ndara.

Si datë e lidhjes së kontratës konsiderohet data kur kontratën e nënshkruan personi i autorizuar i Shërbimit të Trupit Koordinues dhe e regjistruar në Shërbimin e Trupit Koordinues.

Veprimtaria për të cilën janë aprovuar mjetet, si edhe të gjitha pagesat lidhur me realizimin e tij, duhet të fillojnë pas nënshkrimit të kontratës dhe të përfundojnë brenda afatit prej tri muaj prej  ditës së lidhjes së kontratës.
	3. Drejtimi për zgjidhjen e personit të detyruar për plotësimin e aplikimit


Aplikimin ndaj që të dyja masave duhet të plotësojë personi, i cili udhëheqë me subjektin ekonomik, gjegjësisht që drejton zhvillimin e subjektit ekonomik (pronari, drejtori si person përgjegjës në subjektin ekonomik, gjegjësisht personi i deleguar me autorizime të veçanta). Nëse ky person s’ka mundësi që të plotësojë aplikimin, aplikimin mund të plotësojë personi, të cilit këtë punë i beson pronari, drejtori, personi i autorizuar.

Vërejtje: Parashtruesi i aplikimit, nën përgjegjësi të plotë penale, materiale dhe morale, deklaron se shënimet e cekura në aplikim janë të sakta dhe njëkohësisht detyrohet se, në rast nevoje, do të mundësojë shqyrtimin e të gjitha dokumenteve zyrtarë që verifikojnë saktësinë e informatave. 

	4. Drejtimi për plotësimin e aplikimit


Aplikimi plotësohet ekskluziv me elektronik, në gjuhën serbe, me përdorimin e shkrimit cirilik ose latin, me shënimin e saktë të përgjigjeve, gjegjësisht zgjedhjen e njërës prej përgjigjeve në çdo pyetje dhe atë që i përgjigjet veprimit, përshkrimit gjegjësisht synimeve të subjektit ekonomik.

Aplikimi plotësohet me futjen e tekstit që gjendet pas numrit të zgjedhur, me përdorimin e dokumentacionit përcjellës.

	5. Drejtimi për dërgimin e aplikimit Trupit Koordinues


Aplikimi i plotësuar drejt dhe saktë dhe dokumentacioni përcjellës në dy ekzemplarë, i dorëzohet personalisht ose me postë rekomande Shërbimit të Trupit Koordinues në adresën Bulevar Mihaila Pupina 2, 11 070 Novi Beograd.

Aplikimet dorëzohen me zarf të mbyllur dhe të vulosur me shënim ’Aplikimi për konkurs – për mjetet për subvencionimin e ndërmarrjeve private në vitin 2012 në komunat Preshevë, Bujanoc dhe Medvegjë, me vërejtje ’TË MOS HAPET PARA SKADIMIT TË AFATIT’, me emrin dhe adresën e dërguesit në reversin e zarfit.

Aplikimet që s’janë parashtruar në mënyrën e cekur më lartë, s’do të shqyrtohen.
	6. Instruksione për plotësimin e Aplikimit sipas Masës I dhe Masës II


1. SHËNIMET ELEMENTARE MBI PERSONIN JURIDIK

· 1 – 14. Shënimet elementare mbi personin juridik dhe përfaqësuesin ligjor duhet marrë nga dokumentet me rastin e regjistrimit në Agjencinë për Regjistrat Ekonomike (formulari APR) – Regjistri i subjekteve ekonomike (shoqëritë ekonomike, ndërmarrësit, përfaqësitë dhe degët e shoqërive të huaja ekonomike, sipërmarrjet publike, kooperativat, lidhjet e kooperativave).
1.3.  SHËNIMET MBI BANKËN AFARISTE
· 15 – 18. Shënimet duhet marrë prej bankës afariste. Në fushën 17 duhet shënuar emrat e nënshkruesve të autorizuar të personit juridik (që kanë nënshkrimin e deponuar).
2. PROFILI I PERSONIT JURIDIK
· 19. Data e themelimit në formën (dita/muaji/viti) – qasja në formularin APR.
· 20. Numri i të punësuarve në kohë të pacaktuar, në punë të përhershme të punës, në vitet 2009, 2010 dhe 2011. (shënimet mund të merrni prej dokumentit të llogaritjes afariste të pagave për dhjetor, me datë 31.12.2009, 31.12.2010, 31.12.2011, gjithashtu duhet dërguar numrin e të punësuarve në çastin e aplikimit – dëshmia formulari M4 i filialit kompetent të PIO).
· 21. Struktura kualifikuese e të punësuarve – të paraqiten kualifikimet dhe numri i punëtorëve të punësuar në vitet 2009, 2010 dhe 2011 (të merren prej shërbimit të kuadrove ose shërbimit për llogaritjen e pagave).
Kualifikimet:

· KLP – Kualifikimet e larta profesionale
· KL – Kualifikimet e larta
-     KMP – Kualifikimet e mesme profesionale
-     PK – Punëtorët e kualifikuar
· PPK – Punëtorët e pakualifikuar
· 22. Objekti ekonomik a angazhon fuqinë punëtore sezonale (ose fuqinë punëtore në kohë të caktuar)? – rë shënohet fusha në Aplikim
· 23. Në rast të angazhimit të fuqisë punëtore sezonale ose fuqisë punëtore në kohë të caktuar, të paraqitet numri i punëtorëve të angazhuar në vitet 2009, 2010 dhe 2011.Të ceket koha mesatare e angazhimit (në muaj ose në javë) në vitet 2009, 2010 dhe 2011,(shënimet mundeni të merrni prej shërbimit të kuadrove ose të llogaritjes, dokumentet: Kontrata mbi punët e përkohshme ose të kohëpaskohshme, Kontrata mbi veprën, Puna në kohë të caktuar, Puna nëpërmjet të kooperativës rinore/studente...)
· 24. Numri i pronarëve dhe struktura pronësore – qasja në formularin APR (emri dhe mbiemri, JMBG, pjesa në %, Kapitali monetar i regjistruar në euro, Kapitali monetar i paguar në euro, bashkëpronarët)
· 25. Të shënohet pjesa e kapitalit të huaj – qasja në formularin APR
· 26. Mënyra e gjertanishme e financimit të subjektit ekonomik – duhet shënuar të gjitha llojet e financimit, të cilët sipërmarrja ka shfrytëzuar dhe të plotësohen paragrafët atje ku janë të shënuara:
· Financimi vetjak

· Mjetet e huazuara prej miqve/familjes
· Kreditë e bankave afariste

- Afatgjate (me afat pagese prej ___________vjet)

(shënimet mund të merrni prej shërbimit të kontabilitetit, Bilanci i gjendjes, kreditë afatgjate, AOP 114; sipas Kontratës me bankën)

        - Afatshkurta (me afat pagese prej ________vjet)

(të merren prej shërbimit të kontabilitetit, të cekura në Bilancin e gjendjes, detyrimet tjera afatshkurta, AOP 120. Sipas Kontratës me bankën)
· Ndihma shtetërore, gjegjësisht mjetet nga buxheti i Republikës së Serbisë (Fondi për zhvillim, NARR, SIEPA, NSZ...) të ceken... (shënimet e qasura në vendimin mbi ndarjen e mjeteve)

· Burimet tjera (donacionet, dërgesat nga jashtë)

(shënimet mund të merrni prej shërbimit të kontabilitetit, të cekura në Bilancin e gjendjes, Të ardhurat tjera afariste, donacionet, AOP 206, sipas vendimeve, kontratave)

2.1. VEPRIMET EKONOMIKE TË SUBJEKTIT EKONOMIK
· 27. Të ceket emri i veprimtarisë dhe shifra e veprimtarisë – qasja në formularin APR
· 28. Të futen shënimet mbi pasurinë e subjektit ekonomik:

· Toka dhe objektet ndërtimore në pronësi/lokacioni – të ceket adresa, të shprehet sipërfaqja në (m2), infrastruktura (infrastruktura energjetike, rruga, korrenti – fuqia e angazhuar, uji, kanalizimi, gazi...)

· Toka dhe objektet ndërtimore në qira/lokacioni – të ceket adresa, të shprehet sipërfaqja në (m2) (dokumenti: Kontrata mbi qiranë, Aktvendimi mbi tatimin në pasuri etj.), infrastruktura (infrastruktura energjetike, rruga, korrenti – fuqia e angazhuar, uji, kanalizimi, gazi...)

Përshkrimi i objektit (përshkrimi dhe dedikimi i objektit), pajisja teknologjike (të ceket pajisja më e rëndësishme, mjetet transportuese më të rëndësishme, të ceken proceset kryesore teknologjike)
· 29. Të ceken standardet e kualitetit që i posedon subjekti ekonomik (ISO, TS, HACCR, HALAL, shenja CE, e tj.). Të shënohet emri i certifikatës, i dhënësit të certifikatës, data e fitimit të certifikatës dhe periudha e vlerës së certifikatës. Të bashkëngjitet kopja e certifikatës.
· 30. Programi i prodhimit dhe kapaciteti – të përshkruhet më afër veprimtaria e firmës, kapaciteti teknologjik i projektuar dhe prodhimtaria e tërësishme e realizuar në vitin e fundit (viti 2011).
· 31. Të ceken produktet/shërbimet më të rëndësishme dhe pjesëmarrja e tyre në shitje në %.
· 32. Të ceken blerësit më të rëndësishëm (emrat e blerësve/subjekteve ekonomike), selia e tyre, produktet dhe pjesëmarrja në shitje në %.
· 33. Në rast të përgjigjes pohuese, të ceken emrat e blerësve të subjektit ekonomik nga komuna/qarku vetjak
· 34. Të shënohet fusha se subjekti ekonomik a eksporton ndonjë prej produkteve ose shërbimeve.
· 35. Vëllimi i eksportit të realizuar (në DRS) në vitet 2009, 2010 dhe 2011 – shënimet të qasura në dokumentin JCI (të cilin ju ka lëshuar Drejtoria e Doganës me rastin e realizimit të eksportit), formulari i dhënë s’duhet dërguar, por shërben si burim i shënimeve.
· 36. Të ardhurat afariste vjetore në vitet 2009, 2010 dhe 2011 – shënimet e qasura në Bilancin e suksesit, Të ardhurat e përgjithshme, AOP 201...
· 37. Të ardhurat vjetore prej shitjes në vitet 2009, 2010 dhe 2011 - shënimet e qasura në Bilancin e suksesit, Të ardhurat prej shitjes, AOP 202...
· 38. Të ceken furnizuesit më të rëndësishme (emrat e furnizuesve), selia e tyre, produktet dhe pjesëmarrja e tyre në furnizim në %.
· 39. Të ceken materialet riprodhuese kryesore nga aspekti i punës së subjektit ekonomik që merr pjesë në procesin prodhues (lëndët e para, gjysmë produktet, shërbimet prodhuese), origjina (i vendit ose i huaj), pjesëmarrja në furnizim në %.

1. PROPOZIMI I PROJEKTIT 
· 40. Lloji i veprimtarisë. Këtu saktësisht duhet shënuar se në çfarë lloji të veprimtarisë orientoheni në Masën 1 ose Masën 2. Merreni parasysh se një subjekt ekonomik nga territori i një komune mund të parashtrojë më së shumti 2 aplikime të propozim projektit për mjetet për financimin e projektit, prej të cilëve vetëm një projekt mund të financohet, nëse plotëson të gjitha kushtet e përcaktuara me Program.
· 41. Përshkrimi i veprimtarisë. Duke ndjekur veprimtarin e zgjedhur (ose veprimtaritë e zgjedhura, pasi mundeni të zgjidhni më shumë se një veprimtari) në Masën 1 ose Masën 2, duhet të përshkruhet veprimtaria e drejtpërdrejtë në kuptim se çka konkretisht dëshironi të bëni me resurset e zgjedhura, se si do t’i bëni, çfarë janë përvojat e juaja të gjertanishme dhe qëllimet.
· 42. Projektimi i rezultateve të pritura. Nevojitet që veprimtarinë e zgjedhur ta bini në lidhje me veprimtarinë parësore të juaj dhe të cekni se si e shihni efektet në periudhën e ardhshme. Është e dëshirueshme që rezultatet t’i shprehni në kuantume (p.sh. me implementimin e pajisjes deri në gusht të këtij viti, pjesëmarrja në treg e plasmanit të produkteve të mija në pesë komunat e jugut të Serbisë do të rritet për 27% për një vjet, gjegjësisht eksporti në shtetet e marrëveshjes CEFTA për 15% deri në fund të vitit 2012)
· 43. Përshkrimi i lokacionit të projektit. Përshkruani lokacionin se ku do të realizohet veprimtaria për të cilën konkurroni në Masën 1, gjegjësisht Masën 2. Këtë përgjigje bini në lidhje me pyetjen nr. 28 nga Aplikimi. Cekeni me përshkrim se a ekzistojnë pajtimet dhe lejet urbanistike dhe çfarë janë lidhjet e lokacionit me komunikacionet, dispozicioni me fuqi punuese dhe kualiteti i infrastrukturës. 
· 44. Analiza e mbrojtjes së mjedisit jetësor. Përshkruani të gjitha veprimet ekzistuese që i ndërmerr subjekti ekonomik i juaj lidhur me mbrojtjen e mjedisit jetësor. Cekeni rregullat që zbatohen në pjesën prodhuese, ndërsa të cilat kanë të bëjnë me mbrojtjen e mjedisit jetësor, mbrojtjen në punë dhe sigurinë.

Përveç masave të detyrueshme me ligj, cekeni të gjitha masat që janë ndërmarrë në pjesën e veprimit preventiv, gjegjësisht duke ndjekur parimet e menaxhimit me përgjegjësi shoqërore. Nëse posedoni, ju lutemi bashkëngjitni ekstraktin prej Studimit të analizës së ndikimit të subjektit ekonomik në rrethinë.  
· 45. Justifikimi i projektit. Cekeni sa më saktësisht se si realizimi i projektit do të reflektohet në rritjen e prodhimtarisë, rritjes së shitjes, gjegjësisht numrit të punësuarve. Këtu është me rëndësi që të shënoni përqindjen e përafërt, gjegjësisht pasqyrën numërore dhe medoemos duhet këtë të cekni për të gjitha kategoritë – prodhimi, rritja e shitjes, gjegjësisht numrit të punësuarve.
· 46. Punësimi i parë i pritur i punëtorëve të rinj. Duhet cekur projektimin e qartë të punësimit të punëtorëve të rinj sipas kornizave kohore, me supozim që të fitohen mjetet për realizimin e veprimeve të propozuara (p.sh. 2 prej 5 punëtorëve të planifikuar do të punësohen në shtator të vitit 2012).
· 47. Koha e duhur për investimet. Për veprimtarinë e zgjedhur precizoni kohën e duhur për realizim e investimeve. Sa më saktë përcaktoni kohën e duhur për realizimin e veprimtarive në fjalë sipas muajve, duke pasur gjithmonë parasysh që deri më 15 nëntor 2012 v. duhet të realizohen veprimet sipas Programit.
· 48 dhe 49. Investimet e planifikuara. Pyetjet janë të lidhura dhe nevojitet që imtësisht të përcaktohen investimet sipas pyetjeve të parashtruara. Duke vështruar Masën 1 dhe Masën 2, duhet të kihet parasysh se këtu janë të veçuara veprimtaritë e investimeve në prodhimtarinë parësore bujqësore, gjegjësisht investimet në adaptime, zgjerimin e hapësirës prodhuese. Në të dy rastet kemi edhe opsionin e investimeve në pajisje me të gjitha imtësia të domosdoshme, të cilat duhet shënuar.

Duhet specifikuar furnizimet e nevojshme me të gjitha karakteristikat. P.sh. nëse lënda e furnizimit është: makina, pajimi ose instalimi, të ceken shënimet teknike – karakteristikat (emri, tipi – modeli, kapaciteti, fuqia, dimensionet, pesha...).

Nëse pranohet Aplikimi i juaj me dokumentacionin përcjellës, do të ftoheni që të nënshkruani kontratën. Përveç specifikimi të lëndës së furnizimit, duhet cekur në Aplikim edhe ofertuesit e mundshëm dhe çmimet e lëndës së furnizimit. Komisioni i Trupit Koordinues e mbanë të drejtën që të korrigjojë shumat monetare për lëndët e furnizimit në raport me shënimet e dhëna në Aplikim. E njëjta vlen edhe për furnizimin e pajisjes së ripërtëritur. Jeni të lirë që në Aplikim të cekni më shumë prodhues, gjegjësisht distributorë të pajisjes në fjalë. Është e dëshirueshme që në atë rast, në Aplikim, të përcaktoheni për njërin prej tyre me një arsyetim të shkurtër. I tërë dokumentacionin themelor dhe përcjellës, si edhe garancitë e lëndës së furnizimit jeni të detyruar që t’i ruani sipas afateve të parapara për të gjitha segmentet e Programit. Mjetet do të shfrytëzohen në atë mënyrë që Shërbimi i Trupit Koordinues do t’i kryejë drejtpërdrejt pagimet sipas pro-faturave të furnizuesve, gjegjësisht të dorëzuesit, të cilin e zgjedhë si bartësin e programit.
Shfrytëzuesi i mjeteve detyrohet që për pajisjen e blerë prej mjeteve të subvencionuara të sigurojë hipotekën në pajisje, ndërsa për programet e tjera të subvencionimit të sigurojë kambialin.
Të kini parasysh se furnizimin duhet të realizoni dhe lëndët e furnizimit duhet të vëni në funksion deri më 15 nëntor 2012 v, (të mbjellat e realizuara, kultivimi dhe shfrytëzimi i bagëtisë shtëpiake, objektet e ndërtuara, pajisja e furnizuar, e cila është në funksion të procesit prodhues, etj.).  
· 50. Plani i sigurimit të mjeteve të reja. Në këtë pjesë duhet saktësisht të përcaktoheni lidhur me çmimin e investimeve, si edhe të qartë të përcaktoni kalkulimet ndërmjet mjeteve të Trupit Koordinues dhe mjeteve të juaja vetjake. Gjithashtu, propozoni burimet tjera eventuale të mjeteve, nën paragrafin burimet tjera, nëse pa mëdyshje në këtë kontekst keni mbështetjen me dëshmi me shkrim nga ana e bankave, NVO,  projekteve, etj.
· 52. Shuma e mjeteve të kërkuara. Lidhur me pyetjen 51 duhet të precizoni shumën e mjeteve të kërkuara në shumën prej ___ sipas Programit.
· 53. Shpenzimet. Duhet të specifikoni të gjitha llojet e shpenzimeve dhe të cekni se në ç’mënyrë këto shpenzime do të paguhen (a është paraparë që shpenzimin të paguaj Trupi Koordinues ose ato do të paguhen prej mjeteve vetjake ose prej burimeve tjera. Duhet marrë parasysh se sipas Programit të Trupit Koordinues paguhen vetëm shpenzimet e lëndës së furnizimit, derisa të gjitha shpenzimet përcjellëse (p.sh. transporti, montimi i pajisjes, pjesët rezerve të domosdoshme ose, në rastin e blerjes së pajisjes të sofistikuar, stërvitja e domosdoshme, etj.) bien në barrë të parashtruesit të aplikimit dhe paguhen nga pjesa e mjeteve të tija, nëse janë të domosdoshme.

